
QASHQADARYO VA SURXONDARYO 

VILOYATLARIDA AGROTADBIRKORLIK 

SUB’EKTLARINING RIVOJLANISH 

TENDENSIYALARI 
Qurbonov Alisher Boboqulovich 

 

DEVELOPMENT TRENDS OF AGRIBUSINESS 

ENTITIES IN QASHQADARYO AND SURKHANDARYA 

REGIONS 
Kurbonov Alisher 

 

ТЕНДЕНЦИИ РАЗВИТИЯ СУБЪЕКТОВ 

АГРОПРЕДПРИНИМАТЕЛЬСТВА В 

КАШКАДАРЬИНСКОЙ И СУРХАНДАРЬИНСКОЙ 

ОБЛАСТЯХ 
Курбонов Алишер Бобокулович 

 

Annotatsiya: Mazkur maqolada 2010–2025 yillar davomida O‘zbekiston Respublikasi, Qashqadaryo va 

Surxondaryo viloyatlari bo‘yicha jami hamda qishloq xo‘jaligida faoliyat yurituvchi tadbirkorlik sub’ektlari sonining 

dinamikasi, shuningdek qishloq xo‘jaligi tadbirkorlik sub’ektlarining jami sub’ektlar tarkibidagi ulushi tahlil qilingan. 

Statistik ma’lumotlar asosida uch hudud kesimida ko‘rsatkichlarning o‘sish sur’atlari qiyoslangan, 2023–2025 yillarda 

kuzatilgan tadbirkorlik sub’ektlari sonining qisqarish tendensiyasi sabablari muhokama qilingan. Tadqiqot natijalariga 

ko‘ra, qishloq xo‘jaligida tadbirkorlik faolligi hududiy kesimda notekis rivojlanmoqda, xususan Surxondaryo 

viloyatida qishloq xo‘jaligi sub’ektlari soni eng yuqori o‘sish sur’atiga erishgan. 

Kalit so‘zlar: tadbirkorlik sub’ektlari, qishloq xo‘jaligi, tadbirkorlikning hududiy tuzilishi, kichik biznes. 

Аннотация:В данной статье проанализирована динамика общего числа субъектов 

предпринимательства, а также субъектов, действующих в сельском хозяйстве, по Республике Узбекистан, 

Кашкадарьинской и Сурхандарьинской областям за 2010–2025 годы, а также доля сельскохозяйственных 

субъектов предпринимательства в общей структуре субъектов. На основе статистических данных 

сопоставлены темпы роста показателей в разрезе трёх регионов, обсуждены причины сокращения числа 

субъектов предпринимательства, наблюдавшегося в 2023–2025 годах. Согласно результатам исследования, 

предпринимательская активность в сельском хозяйстве развивается неравномерно в региональном разрезе, 

при этом Сурхандарьинская область достигла наивысшего темпа роста числа сельскохозяйственных 

субъектов предпринимательства . 

Ключевые словa: субъекты предпринимательства, сельское хозяйство, Кашкадарьинская область, 

Сурхандарьинская область, региональная структура предпринимательства, малый бизнес. 

Abstract: This article analyzes the dynamics of the total number of business entities, as well as those operating 

in agriculture, in the Republic of Uzbekistan, Qashqadaryo region, and Surkhandarya region over 2010–2025, along 

with the share of agricultural business entities within the total. Based on statistical data, growth rates were compared 

across the three regions, and the reasons behind the decline in the number of business entities observed in 2023–2025 

were discussed. The findings show that entrepreneurial activity in agriculture has developed unevenly across regions, 

with Surkhandarya region achieving the highest growth rate in the number of agricultural business entities . 

Keywords: business entities, agriculture, Qashqadaryo region, Surkhandarya region, regional structure of 

entrepreneurship, small business. 

 

KIRISH  

Tadbirkorlik sub’ektlarining soni va ularning 

tarmoqlar kesimidagi tuzilishi mamlakat iqtisodiyotining 

rivojlanish darajasini aks ettiruvchi muhim 

ko‘rsatkichlardan biri hisoblanadi. Kichik biznes va 

xususiy tadbirkorlikni, shu jumladan qishloq xo‘jaligi 

sohasida, qo‘llab-quvvatlash so‘nggi o‘n besh yil 

davomida O‘zbekiston iqtisodiy siyosatining ustuvor 

yo‘nalishlaridan biriga aylandi. 

Qishloq xo‘jaligida tadbirkorlik sub’ektlarining 

rivojlanishi oziq-ovqat xavfsizligini ta’minlash, qishloq 

aholisining bandligini oshirish va eksport salohiyatini 

kengaytirish bilan uzviy bog‘liq. Shu bilan birga, 

mamlakat hududlari ijtimoiy-iqtisodiy rivojlanish 

darajasi, tabiiy-iqlim sharoiti va tarmoq ixtisoslashuvi 

jihatidan bir-biridan farq qilishi sababli, tadbirkorlik 

faolligining hududiy tuzilishi ham notekis shakllanadi.  

2010–2025 yillar davomida O‘zbekiston Respublikasi, 

Qashqadaryo va Surxondaryo viloyatlarida jami va 

qishloq xo‘jaligidagi tadbirkorlik sub’ektlari sonining 

dinamikasini tahlil qilish, ularning o‘sish sur’atlarini 

qiyoslash hamda qishloq xo‘jaligi tadbirkorlik 

sub’ektlarining jami sub’ektlar tizimidagi ulushini 

baholashdan iborat. 

ADABIYOTLAR TAHLILI  

Tadbirkorlikning mohiyatini, uning harakat va 

imkoniyatlari doirasini yaxshiroq tushunib olish uchun, 

uning mohiyati va iqtisodiyotdagi roliga bo‘lgan 

qarashlar tizimi rivojini tashkiliy, siyosiy – iqtisodiy va 

ijtimoiy-psixologik jihatlar nuqtai – nazaridan 

umumlashgan holda tahlil qilamiz.  

O’zbek olimlaridan A.O’lmasov va 

N.To‘xliyevlarning tadbirkorlikni «daromad keltiradigan 

yoki naf beradigan xo‘jalik faoliyati (kasb-kor, 

mashg‘ulot) sohibkorlik - tijorat ishlari bilan 

shug‘ullanish, pul topish maqsadida biror ish bilan band 

bo‘lish» [8], «...tadbirkorlik-pul topish maqsadida 

mas’uliyatni zimmaga olgan holda biron iqtisodiy 

faoliyat bilan shug‘ullanish» [8], deb ta’riflashgan. 

Ushbu ikki ta’rif bir-biriga juda o‘xshash bo‘lib, ularning 

bir-birlaridan farqlanishini ko‘rsatib berolmaydi. Shu 

asosda, shunday fikrga kelish mumkinki, A.O’lmasov 

ushbu ikki tushuncha mazmuniga o‘z qarashlarini 

rivojlantirib, biznes tushunchasiga ancha to‘laroq ta’rif 

beradi. Masalan, u «Biznes keng ma’nodagi qonuniy yo‘l 

bilan daromad topishga qaratilgan faoliyatdir», 

«tadbirkorlik-kishilar (mulkchilik sub’ektlari)ning 

moddiy va pul mablag‘larini (kapitalni) amalda xo‘jalik 

oborotiga tushirib, daromad topishga mo‘ljallangan 

iqtisodiy faoliyat, deb qaraydi. Tadbirkorlik, umuman, 

pul topish emas, balki yaratuvchilik faoliyati orqali 

daromad olishni bildiradi», deb ta’riflaydi [8]. 

Shunday qilib, biz shunday fikrga kelishimiz 

mumkinki, daromad topishga qaratilgan har qanday 

faoliyatni ham biznes tushunchasi bilan ifodalash 

mumkin emas. Biznes foyda olishga yo‘naltirilgan 

faoliyat bo‘lib, mulkiy mas’uliyat va javobgarlikka, 

iqtisodiy tahlikaga asoslanadi.  

Ushbu tadqiqotni amalga oshirishda kichik biznes 

rivojining nazariy-uslubiy asoslari, agrar sohada kichik 

biznes rivoji, qishloq xo‘jaligi mahsulotlari bozori 

taraqqiyotidagi roli, unga ta’sir qiluvchi omillarni 

o‘rganish kabi yo‘nalishlarda ilmiy tadqiqot ishini olib 

borgan bir qator olimlarning ishlari nazariy jihatdan tahlil 

qilindi. Tadqiqot metodologiyasi sifatida ilmiy 

tadqiqotlarning dialektika nazariyasiga tayangan holda 

analiz va sintez, statistik tahlil usullaridan foydalanildi. 

TAHLIL VA NATIJALAR  

Tadbirkorlikni rivojlantirish va uning tarmoq 

hamda hududiy tuzilishi masalalari iqtisodiyot fanida 

keng o‘rganilgan yo‘nalishlardan biri hisoblanadi. 

Xususan, kichik biznes sub’ektlari sonining 

makroiqtisodiy ko‘rsatkichlar (yalpi ichki mahsulot, 

bandlik, investitsiyalar) bilan o‘zaro bog‘liqligi ko‘plab 

tadqiqotlarda yoritilgan bo‘lib, tadbirkorlik sub’ektlari 

sonining barqaror o‘sishi mamlakat iqtisodiy 

rivojlanishining muhim omili sifatida baholanadi. 

Qishloq xo‘jaligida tadbirkorlikni qo‘llab-

quvvatlash borasidagi ilmiy adabiyotlarda, asosan, 

fermer va dehqon xo‘jaliklarini rivojlantirish, kredit-

moliya resurslariga kirish imkoniyatlarini kengaytirish, 

shuningdek qishloq joylarida yangi ish o‘rinlari yaratish 

masalalariga e’tibor qaratilgan. Hududiy iqtisodiyot 

bo‘yicha tadqiqotlarda esa tadbirkorlik faolligining 

viloyatlar kesimida notekis taqsimlanishi, bunga tabiiy 

resurslar, infratuzilma holati va mahalliy boshqaruv 

sifatining ta’siri alohida ko‘rsatib o‘tiladi. 

1-jadval  

O‘zbekiston Respublikasi, Qashqadaryo va Surxondaryo viloyatlari bo‘yicha 2010–2025 yillar 

davomidagi jami va qishloq xo‘jaligidagi tadbirkorlik sub’ektlari soni hamda ularning ulushi keltirilgan 

Yillar 

Jami tadbirkorlik sub’ektlari 
Qishloq xo‘jaligida tadbirkorlik 

sub’ektlari 
Qishloq xo‘jaligida tadbirkorlik 

sub’ektlarining ulushi 

O‘zbekiston 

Respublikasi 

Qashqadaryo 

viloyati 

Surxondaryo 

viloyati 

O‘zbekiston 

Respublikasi 

Qashqadaryo 

viloyati 

Surxondaryo 

viloyati 

O‘zbekiston 

Respublikasi 

Qashqadaryo 

viloyati 

Surxondaryo 

viloyati 

2010 200951 15627 12367 13522 1670 592 6,7 10,7 4,8 

2011 214084 18078 12105 15470 1754 658 7,2 9,7 5,4 

2012 228736 20347 12559 17028 1864 766 7,4 9,2 6,1 

2013 229177 20437 11649 16673 1936 813 7,3 9,5 7,0 

2014 241201 19868 14036 20758 2454 1734 8,6 12,4 12,4 

2015 246687 19570 12259 21475 3133 1735 8,7 16,0 14,2 

2016 257758 18557 12207 23210 3355 1807 9,0 18,1 14,8 

2017 268428 18005 13003 18063 2231 791 6,7 12,4 6,1 

2018 285531 18471 13719 20633 2339 878 7,2 12,7 6,4 

2019 323517 20915 15172 24084 2636 1084 7,4 12,6 7,1 

2020 398133 25259 19220 28965 3364 1413 7,3 13,3 7,4 

2021 475197 30180 25367 40895 4835 3416 8,6 16,0 13,5 

2022 528929 36168 28291 46045 6718 3720 8,7 18,6 13,1 

2023 592371 41612 31427 53341 7711 4152 9,0 18,5 13,2 

2024 485024 33064 24657 37308 5320 2247 7,7 16,1 9,1 

2025 424840 27456 23098 30486 3932 2198 7,2 14,3 9,5 

2025/2010, 

% 211,41 175,70 186,77 225,45 235,42 371,18 x x x 

Manba: O‘zbekiston Respublikasi, Qashqadaryo va Surxondaryo viloyatlari bo‘yicha jami va qishloq 

xo‘jaligidagi tadbirkorlik sub’ektlari soni hamda ularning ulushi (2010–2025 yy., birlik, %) 

Shu bilan birga, amaliyotda tadbirkorlik 

sub’ektlari sonining rasmiy ro‘yxatdan o‘tkazilgan 

sub’ektlar statistikasi orqali baholanishi ba’zan faoliyat 

yuritmayotgan («nofaol») sub’ektlarning ham hisobga 

olinishi, shuningdek davlat tomonidan vaqti-vaqti bilan 

o‘tkaziladigan ro‘yxatlarni tozalash chora-tadbirlari 

bilan bog‘liq raqamlar tebranishini inobatga olishni talab 

etadi. Mazkur holat mazkur tadqiqotda 2023–2025 

yillardagi ko‘rsatkichlar dinamikasini tahlil qilishda 

alohida e’tiborga olingan. 

Shuni ta’kidlash lozimki, 1-rasmda keltirilgan 

grafik manba taqdim etgan ko‘rinishda, o‘lchov birligi 

alohida ko‘rsatilmagan holda keltirilgan va unda aks 

ettirilgan ko‘rsatkich 1-jadvaldagi sub’ektlar sonidan 

farqli o‘laroq butun davr mobaynida uzluksiz o‘sish 

tendensiyasini namoyish etadi. Shu sababli grafik 

ma’lumotlari mazkur maqolada mustaqil ko‘rsatkich 

sifatida, asosiy e’tibor esa 1-jadvaldagi rasmiy sub’ektlar 

soni va ulush ko‘rsatkichlariga qaratilgan holda tahlil 

qilingan. 

Jadval ma’lumotlaridan ko‘rinib turibdiki, 

O‘zbekiston bo‘yicha jami tadbirkorlik sub’ektlari soni 

2010 yildagi 200 951 birlikdan 2023 yilda eng yuqori 

ko‘rsatkich — 592 371 birlikkacha oshgan, so‘ngra 

2024–2025 yillarda izchil kamayib, 2025 yilda 424 840 

birlikni tashkil etgan. Xuddi shunday tendensiya 

Qashqadaryo (2023 yilda 41 612, 2025 yilda 27 456) va 

Surxondaryo (2023 yilda 31 427, 2025 yilda 23 098) 

viloyatlari bo‘yicha ham kuzatilgan. 

Qishloq xo‘jaligida faoliyat yurituvchi 

tadbirkorlik sub’ektlari soni bo‘yicha ham o‘xshash 

tendensiya qayd etilgan: O‘zbekiston bo‘yicha 2010 

yildagi 13 522 birlikdan 2023 yilda 53 341 birlikkacha 

oshib, 2025 yilda 30 486 birlikkacha kamaygan. 

Qashqadaryo viloyatida ushbu ko‘rsatkich 1670 (2010) 

→ 7711 (2023) → 3932 (2025) birlikni, Surxondaryo 

viloyatida esa 592 (2010) → 4152 (2023) → 2198 (2025) 

birlikni tashkil etgan. 

2025/2010 yillar nisbatidagi o‘sish sur’atlari 

bo‘yicha jami sub’ektlar soni O‘zbekistonda 211,41 

foizni, Qashqadaryoda 175,70 foizni, Surxondaryoda 

186,77 foizni tashkil etgan. Qishloq xo‘jaligi sub’ektlari 

bo‘yicha esa ushbu ko‘rsatkichlar mos ravishda 225,45, 

235,42 va 371,18 foizni tashkil etib, Surxondaryo 

viloyati eng yuqori o‘sish sur’atiga erishgan hudud 

sifatida ajralib turibdi. 

Qishloq xo‘jaligi sub’ektlarining jami sub’ektlar 

tizimidagi ulushi O‘zbekiston bo‘yicha 2010 yildagi 6,7 

foizdan 2023 yilda 9,0 foizgacha oshib, 2025 yilda 7,2 

foizni tashkil etgan. Qashqadaryo viloyatida ushbu ulush 

barcha yillar davomida respublika o‘rtachasidan yuqori 

bo‘lib, 2010 yildagi 10,7 foizdan 2023 yilda 18,5 

foizgacha oshgan va 2025 yilda 14,3 foizni tashkil etgan. 

Surxondaryo viloyatida esa ulush 2010 yildagi 4,8 

foizdan 2023 yilda 13,2 foizgacha, ya’ni deyarli 2,8 

baravar oshgan va 2025 yilda 9,5 foizni tashkil etgan.

 

 
 

1-rasm. Qashqadaryo va Surxondaryo viloyatlari bo‘yicha  qo‘shilgan qiymatning 2010–2025 yillardagi 

o‘sish dinamikasi(mlrd.so‘m) 

1-rasmda keltirilgan grafik, yuqorida qayd 

etilganidek, qo‘shilgan qiymatning 2010–2025 yillar 

davomidagi dinamikasini aks ettiradi. Ushbu ko‘rsatkich 

bo‘yicha O‘zbekiston 21,2 dan 306,3 gacha (taxminan 

14,4 barobar), Qashqadaryo viloyati 1,7 dan 30,0 gacha 

(taxminan 17,6 barobar), Surxondaryo viloyati esa 2,1 

dan 24,4 gacha (taxminan 11,6 barobar) o‘sgan. Diqqatga 

sazovorki, ushbu ko‘rsatkich 1-jadvaldagi sub’ektlar 

sonidan farqli o‘laroq 2024–2025 yillarda ham 

pasaymasdan, barqaror o‘sishni davom ettirgan. 

Olingan natijalar shuni ko‘rsatadiki, 2010–2023 

yillar davomida barcha uch hududda ham jami va qishloq 

xo‘jaligidagi tadbirkorlik sub’ektlari soni izchil o‘sish 

tendensiyasiga ega bo‘lgan, biroq 2024–2025 yillarda bu 

ko‘rsatkichlarning sezilarli darajada qisqarishi 

kuzatilgan. Ushbu holat, ehtimol, rasmiy ro‘yxatdan 

o‘tgan, ammo amalda faoliyat yuritmayotgan («nofaol») 

tadbirkorlik sub’ektlarini davlat reestridan chiqarish 

bo‘yicha o‘tkazilgan chora-tadbirlar bilan bog‘liq 

bo‘lishi mumkin, bu esa ko‘plab mamlakatlarda vaqti-

vaqti bilan amalga oshiriladigan odatiy statistik-

boshqaruv amaliyoti hisoblanadi. Shu bilan birga, bu 

tendensiyaning aniq sabablarini ochib berish alohida 

chuqurroq tadqiqotni talab etadi. 

Hududlar kesimida qiyoslaganda, Qashqadaryo 

viloyati butun tahlil davri mobaynida qishloq xo‘jaligi 

sub’ektlarining ulushi bo‘yicha respublika o‘rtachasidan 

barqaror yuqori ko‘rsatkichga ega bo‘lib, bu viloyat 

iqtisodiyotining agrar yo‘nalishga nisbatan yuqori 

ixtisoslashganligidan dalolat beradi. Surxondaryo 

viloyati esa, garchi ulush darajasi bo‘yicha 

Qashqadaryodan past bo‘lsa-da, 2010–2025 yillar 

davomida eng yuqori o‘sish sur’atlariga (qishloq 

xo‘jaligi sub’ektlari bo‘yicha 371,2 foiz, ulush bo‘yicha 

deyarli 2,8 barobar) erishgan hudud hisoblanadi. Bu holat 

Surxondaryoda so‘nggi yillarda qishloq xo‘jaligida 

tadbirkorlikni rivojlantirishga qaratilgan chora-

tadbirlarning nisbatan samarali natija berganini 

ko‘rsatishi mumkin. 1-jadval va 1-rasm ma’lumotlarini 

qiyoslash shuni ko‘rsatadiki, tadbirkorlik sub’ektlari 

sonining rasmiy statistikasi bilan 1-rasmda aks ettirilgan 

ko‘rsatkich turli tendensiyalarga ega: birinchisi 2023 

yildan so‘ng pasayish kuzatsa, ikkinchisi barqaror 

o‘sishni davom ettiradi. Bu farq ikki ko‘rsatkichning turli 

iqtisodiy mazmunga (masalan, sub’ektlar soni va ishlab 

chiqarish yoki aylanma hajmi kabi) ega bo‘lishi 

mumkinligidan dalolat beradi va ma’lumotlarni 

birgalikda tahlil qilishda ushbu farqni hisobga olish 

zarurligini ko‘rsatadi. 

XULOSA VA TAKLIFLAR 

O‘tkazilgan tahlil asosida quyidagi xulosalarga 

kelish mumkin: 

– 2010–2023 yillar davomida O‘zbekiston 

Respublikasi, Qashqadaryo va Surxondaryo viloyatlari 

bo‘yicha jami va qishloq xo‘jaligidagi tadbirkorlik 

sub’ektlari soni izchil o‘sgan, biroq 2024–2025 yillarda 

barcha hududlarda ham sezilarli qisqarish kuzatilgan; 

– 2025/2010 yillar nisbatida qishloq xo‘jaligi 

tadbirkorlik sub’ektlari soni bo‘yicha eng yuqori o‘sish 

sur’atiga Surxondaryo viloyati (371,18 foiz) erishgan, bu 

respublika va Qashqadaryo ko‘rsatkichlaridan sezilarli 

yuqori; 

– Qashqadaryo viloyati butun tahlil davri 

mobaynida qishloq xo‘jaligi sub’ektlarining ulushi 

bo‘yicha barqaror ravishda respublika o‘rtachasidan 

yuqori ko‘rsatkichga ega, bu hudud iqtisodiyotining 

agrar yo‘nalishga ixtisoslashganligini tasdiqlaydi; 

– 2024–2025 yillardagi sub’ektlar sonining 

qisqarishi sabablari, jumladan nofaol sub’ektlarni 

ro‘yxatdan chiqarish chora-tadbirlarining ta’sir darajasi, 

alohida chuqurroq tadqiqotni talab etadi; 

– Surxondaryo viloyatida qishloq xo‘jaligida 

tadbirkorlikni qo‘llab-quvvatlashning ijobiy tajribasini 

o‘rganish va boshqa hududlarda, shu jumladan 

Qashqadaryoda, tadbiq etish imkoniyatlarini baholash 

maqsadga muvofiqdir. 

